
3 JUAN

1 Chak'laj walc'wal Gayo, anin ja rin anciano
ntakel ja carta chawe ri'. Wach'alal, anin congana
natwajo' pro jun ajoben ri'il c'o chake awq'uin ja
ni katzij wi' chi ruq'uin ja Jesucristo penak wi'.

2 Chak'laj walc'wal, anin nmajon rbanic orar
pan acuenta, kas ta qui'il nel chawach nojel ja
nawil chipan ja rac'aslemal. In tre ja racuerpo,
nc'utuj tre ja Dios chi maquita c'o jun yobil xtaka-
jbej. Ja c'a tre ja rawanma jari' wotak chi utz
benak.

3 Queri' nbij chawe como ec'o jule' chique ja
kach'alal xurquibij chwe ja rabanon in congana
xinquicoti ja tok quibij chwe chi atat nij awc'an
wi' ja tijonem Xxin Jesucristo pan awanma, quibij
chwe chi nij amajon wi' rcojic ja tijonem Xin Jesu-
cristo pan ac'aslemal.

4]Ja tak walc'wal chwach Dios eje'e’ tok nurkaj
rbixic wq'uin chi quimajon rcojic ]a tijonem xin
Jesucristo pa tak quic'aslemal jari' janila nin-
quicot kaj cumal. Ja chwe anin mchita jun
quicotemal ja queri' chi ta.

5-6 Chak'laj walc'wal, ja kach'alal eje'e' xurqui-
cholo' chiquewach ja riglesia nojel ja xabanpi
chique chi congana xe' awa]o Ja xabanpi chlque
ni utz wi' como queri' nra]o ja yukulbal ac'u'x
ruq'uin ja Jesucristo chi ne'ato' ja kach'alal in pior
c'a tok ec'oli ne'ato’ chique masqui ma awotak ta
quewach. Ja tok ec'oli chique xque'ekaj awquin

congana buena ja wi neya'el chique ja nc'atzin
chique chipan ja quiviaje como niquirwari' yatal
chlque ja rajsamajela’ rxin Dios chi c'oli ayuda ja
nya' chique cumal ja kach'alal.

7 Queri' nbij chawe como eje'e' rumac ja Jesu-
cristo tok ebenak in ni majun ayuda nquec'am ta
chique ja winak ja ma e kach'alal ta.

8 Rmalc'ari' tok nbij chawe, ni yatal wi' chakij
chi nekato' ja re quitakari' utzc'a ja ne'eli cani’
ajoj jun nekachbilaj chi rbixic ja tijonem xin Jesu-
cristo.

9 C'o jun carta xintakel chique ja riglesia pro ja
Diotrefes arja' ni c'o wi' rgana chi xa ruyon arja’
nbano mandar chiquicojol, arja’ xa npokonaj nbij
chi anin c'o nuk'a’ tre.

10 Rmalc'ari' ja ranin tok xquinbe ruq'uin can
nk'alasaj na chi utz nojel ja ntajini nuban chi
arja' rmajon katzijoxic, ntajini nbij jule' itzel tak
tzij chake. In c'a c'o na mds ja ma utz ta nuban
como maqueruc'ul ja kach'alal ja tok ne'ekaj
ruq'uin in chakaja’ ja c'o quigana nequec'ul arja’
matuya' lugar chique chi xquequec'ul ta, xa ner-
wasajto chipan ja riglesia in maqueruc'ul chic
eje'e' chakaja'.

11 Chak'laj walc'wal, maxta tac'am ja rejemplo
ja nbanowi ja ritzelal pro ja nbanowi ja rutzil ja
tari' nac'am ja rejemplo rxin. Como ja nbanowi ja
rutzil jari' ralc'wal Dios pro ja nbanowi ja ritzelal
jari' xa ma rotak ta rwach ja Dios.

12 Ja c'a Demetrio, canojel ja winak nquibij
tre chi arja' utzlaj winak, ja c'a rc'aslemal bien
nuc'am ri' ruq'uin ja tijonem xin Jesucristo in ja

rajoj chakaja' nkabij tre chi utzlaj winak in bien
ewotak chija nkabij ajoj jari' ni katzij wi'.

13 C'a c'o na mas ja nwajo' nbij chawe pro mat-
intz'ibaj chipan ja carta ri'".

14Projanch'obon chi ninbe na awq'uin chanim.
Ja c'a tok xquinekaji nutz'at ri' kawach awq'uin,
c'a tokori' noktzijon awq'uin.

15Ja quicotemal xin Dios ja tari' xtiyataj ta mads
chawe. Ja kachbil ja rec'o wq'uin eje'e' nquetakel
rutzil ewach. Ja c'a kachbil ja rec'ol awq'uin,
taya'a’ rutzil quewach chiquijujunal.

